
INNOVATSION IQTISODIYOT SHAROITIDA 
UZOQ MUDDATLI AKTIVLAR HISOBINI 
TAKOMILLASHTIRISH
Shermamatov Sirojiddan Xaydarovich 
Toshkent davlat iqtisodiyot universiteti mustaqil izlanuvchisi

Annotatsiya. Mazkur maqolada innovatsion iqtisodiyot sharotida uzoq muddatli aktivlar hisobini tashkil qilish va yuritish 
bo‘yicha taklif va tavsiyalar ishlab chiqilgan.

Kalit so‘zlar: sotish uchun mo‘ljallangan uzoq muddatli aktivlar, uzoq muddatli aktivlar, haqqoniy baho, faol marketing.
Abstract. This article develops proposals and recommendations for organizing and maintaining accounting for long-term 
assets in the context of an innovative economy.

Keywords: long-term assets intended for sale, long-term assets, fair value, active marketing.
Аннотация. В статье разрабатываются предложения и рекомендации по организации и ведению учета 
долгосрочных активов в условиях инновационной экономики.

Ключевые слова: долгосрочные активы, предназначенные для продажи, долгосрочные активы, справедливая 
стоимость, активный маркетинг.

K I R I S H
Uzoq muddatli aktivlar har qanday tashkilot yoki korxonaning ishlab chiqarish faoliyatida muhim o‘rin 

tutadi. Ular mahsulot ishlab chiqarishda, xizmat ko‘rsatishda yoki umumiy operatsion jarayonlarda bevosita 
ishtirok etadigan moddiy resurslar hisoblanadi. Ushbu vositalar uzoq muddat davomida foydalaniladigan, o‘z 
qiymatini asta-sekin eskirish orqali ishlab chiqarilgan mahsulot yoki xizmatlar tannarxiga o‘tkazadigan aktivlar 
turkumiga kiradi.

Uzoq muddatli aktivlar bajaradigan vazifasiga ko‘ra ishlab chiqarish va noishlab chiqarish vositalariga 
bo‘linadi. Ishlab chiqarish uzoq muddatli aktivlari bevosita moddiy ne’matlarni yaratishda ishtirok etadigan 
vositalaridir. Noishlab chiqarish uzoq muddatli aktivlari guruhiga uy-joy hamda kommunal-xo‘jalik, maishiy 
xizmat, sog‘liqni saqlash, ta’lim va boshqalarning uzoq muddatli aktivlari kiritiladi.

M A V Z U G A  O I D  A D A B I Y O T L A R  S H A R H I
A K.B.Urazov tomonidan uzoq muddatli aktivlar to‘g‘risida quyidagi fikrlarni bildirib o‘tgan: “ Uzoq muddatli 

aktivlar – 1 yildan ko‘p muddatda xizmat qiladigan va oborotda bo‘ladigan moddiy va nomoddiy mablag‘lardan 
iborat bo‘lib u quyidagi  ya’ni asosiy vositalar, nomoddiy aktivlar, moliyaviy investitsiyalar, kapital investitsiyalar 
kabi elementlardan tashkil topgan”[1]

G.Q.Turayeva B.E.Matrasulov, S.I.Matkuliyeva, A.A.Abduvohidov, A.B.Muxametovlar o‘z asaralarida 
uzoq muddatli aktivlar bo‘yicha quyidagicha to‘xatalib o‘tgan ya’ni “Uzoq muddatli aktivlarga asosiy vositalar, 
nomoddiy aktivlar, uzoq muddatli investitsiyalar, o‘rnatiladigan asbob-uskunalar, kapital qo‘yilmalar va uzoq 
muddatli debitor qarzlari hamda kechiktirilgan xarajatlar kiradi.”[2]

S.Yuldasheva, I.Masteyeva, B.Maxkamovlar tomonidan uzoq muddatli aktivlarga quyidagicha to‘xtalib 
o‘tishgan: “Uzoq muddatli aktivlar quyidagi turlarga bo‘linadi:

- moddiy, ya’ni jismoniy natural ko‘rinishidagi uzoq muddat foydalaniladigan asosiy mablag‘
-nomoddiy-jismoniy tasnifi bo‘lmagan, lekin xo‘jalik subyektiga taqdim etuvchi uzoq muddatli huquqlari va 

ustunliklari tufayli ma’lum qiymatga ega uzoq muddat foydalaniladigan aktivlar.”[3]
Iqtisоdchi оlimlаr О.Bоbоjоnоv va K.Jumаniyоzоvlаr “Uzоq muddаtli аktivlаr - аsоsiy vоsitа vа nоmоddiy 

аktivlаr bо‘lib: а) bir yildаn kо‘рrоq fоydаlаnish muddаtigа еgа bо‘lаdi; b) ishlаb chiqаrish, mа’muriy mаqsаdlаr 
uchun fоydаlаnilаdi yоki ijаrаgа bеrilаdi; v) sоtish uchun mо‘ljаllаnmаydigаn mоddiy аktivlаrdir”[4]

Iqtisоdchi оlimlаr R.O.Xolbekov uzoq muddatli aktivlar tushunchasiga quyidagicha to‘xtalib o‘tgan: uzoq 
muddatli aktivlarga xo‘jalik yurituvchi subyektlarda bir yildan ortiq xizmat qiladigan mablag‘lar kiradi, jumladan 

asosiy vositalar, lizingga olingan asosiy vositalar, nomoddiy aktivlar, moliyaviy qo‘yilmalar, o‘rnatiladigan asbob-
uskunalar, kapital qo‘yilmalar, uzoq muddatli debitorlik summalari uzoq muddarli aktivlar tarkibiy elementlari 
hisoblanadi.”[5] 

T A D Q I Q O T  M E T O D O L O G I YA S I .
Asosiy vositalar hisobi tadqiqida ilmiy abstraksiya, tahlil va sintez, taqqoslash, induksiya va deduksiya, 

monografik kuzatuv, ikki yoqlama yozuv metodlaridan foydalanildi.

T A H L I L  V A  N A T I J A L A R
Uzoq muddatli aktivlarning hisobini yuritishning o‘ziga xos xususiyatlaridan biri bu sotish uchun 

mo‘ljallangan uzoq muddatli aktivlarni hisobini aks ettirish bilan bog‘liq holat hisoblanadi. Jahon tajribasi shuni 
ko‘rsatadiki aktivlar foydali xizmat yili mobaynida korxonaga foyda keltirishi kerak bo‘ladi. Amaliyotda shunday 
bir holatlar bo‘ladiki korxona, tashkilotlar o‘z aktivlaridan foydalanish ehtiyoji sezmaydi yoki bo‘lmasa mazkur 
aktiv faoliyat ko‘rsatayotgan biznes tarmog‘i korxonaga foyda keltirmaslik holatlari kuzatilib turadi.

Bunday holatlarda xo‘jalik yurituvchi subyektlar o‘z aktivlarini sotishga yoki almashtirishga tushishadi. 
Sotish uchun mo‘ljallangan aktivlar uzoq muddatli aktivlar hisoblanmaydi balki joriy aktivlarni bir elementi 
hisoblanadi. Shu sababli mazkur turdagi aktivlarni uzoq muddatli aktivlar tarkibida turishi uzoq muddatli 
aktivlarni asossiz ravishda qiymatini oshishiga sabab bo‘ladi. Quyida keltirib o‘tilgan rasmda biz tomonimizdan 
taklif etilayotgan 3500 – “Sotish uchun mo‘ljallangan uzoq muddatli aktivlar” schyoti korrespondensiyasi keltirib 
o‘tilgan (1-rasm):

1-rasm. 3500 – “Sotish uchun mo‘ljallangan uzoq muddatli aktivlar”1

Mazkur schyot sotish uchun mo‘ljallangan uzoq muddatli aktivlarni hisobini  to‘g‘ri va aniq yuritilishini 
ta’minlashga xizmat qilib, foydalanuvchilarni zaruriy axborot bilan ta’minlashga xizmat qiladi.

Xulosa qilib aytadigan bo‘lsak, uzoq muddatli aktivlar hisobini to‘g‘ri tashkil etish ularning keying hisobini 
aniq va to‘g‘ri yuritilishini ta’minlashga, shuningdek foydalanuvchilar uchun shaffof va qaror qabul qilishlari 
uchun yetarli ma’lumotlar taqdim etishga xizmat qiladi.

Mamlakatimiz iqtisodiyoti boshqa mamlakatlar iqtisodiyoti uning tarkibiy tuzilmalari bilan farqlanib, mazkur 
farqlanish buxgalteriya hisobi tizimida uning yuritish tartiblariga bir qancha ta’sir etadi.

So‘nggi yillarda milliy buxgalteriya tizimi xalqaro standartlar talablariga moslashtirilmoqda, standartlar, 
yangi normativ hujjatlar ishlab chiqilib, hayotga keng tadbiq qilib kelinmoqda.

Biroq har bir mamlakat o‘z iqtisodiy xususiyatidan kelib chiqqan holda xalqaro stanadartlarni to‘laligicha 
qabul qilmasdan, balki o‘zlariga xos va mos bo‘lgan tartibda yangi standartlar ishlab chiqmoqda. Shu qatorida 
bizning mamlakatimiz ham mazkur yo‘ldan bormoqda va xalqaro standrtlar asosida o‘zining milliy standartlarini 
ishlab chiqishda davom etmoqda.  

Xususan mazkur tadqiqot ishimizda xalqaro standartlarga zid bo‘lmagan tartibda, mamlakatimiz iqtisodiy 
xususiyatlaridan kelib chiqqan holda uzoq muddatli aktivlarni sotish uchun mo‘ljallangan uzoq muddatli aktivlar 
sifatida e’tirof etish me’zoni ishlab chiqilgan.

Sotish uchun mo‘ljallangan aktivlarni e’tirof etishning o‘ziga xos xususiyatlaridan biru bu uning sotilish 
muddati hisoblanadi. Mamlakatimiz iqtisodiy sharoiti, innovatsion muhitni faolligidan kelib chiqqan holda sotish 
uchun mo‘ljallangan aktivlarni sotish muddatini ikki yil, sotish ehtimolligini aktivning qiymati va unga bo‘lgan 
talabdan kelib chiqqan holda belgilash maqsadga muvofiq bo‘ladi (1-jadval).

1	  Muallif tomonidan iashlab chiqilgan

1-jadval. Uzoq muddatli aktivlarni sotish uchun mo‘ljallangan uzoq muddatli aktivlar etib e’tirof etish me’zonlari2

№ Me’zonlar Tavsifi

1 Qisqa muddat sotish 
imkoniyatining mavjudligi Aktiv o‘zining hozirgi holatida sotuvga tayyorligi bilan belgilanadi.

2 Sotish ehtimolining yuqori 
ekanligi

Sotuvni amalga oshirilishi ehtimoli yuqori ekanligi aktivning qiymati va unga 
bo‘lgan talab va taklifdan kelib chiqqan holda belgilanadi.

3 Xaridorni topish dasturi 
mavjudligi

Sotish rejasi tegishli rahbariyat tomonidan tasdiqlandi va xaridor topish va 
sotishni yakunlash bo‘yicha faol dastur majudligi bilan belgilanadi. Mazkur 
dasturda sotuvni qayta tartibda amalga oshirish kerakligi masalan birja orqali 
sotishmi yoki internet do‘konlari orqali sotishni amalga oshirilishi yoritib 
beriladi. 

4 Faol marketingni mavjudligi Aktiv joriy haqqoniy bahoda sotishga ko‘maklashadigan marketingni 
mavjudligi orqali ifodalanadi.

5 Kamida ikki yil davomida sotish 
imkoniyatini mavjudligi

Sotuvni ikki yil ichida yakunlanishi kutilayotganligi, vaqt oralig‘i uzaytirilishi 
mumkin bo‘lgan ba’zi ruxsat etilgan holatlar bundan mustasno.

6 Sotuv maqsadini o‘zgarmasligi Sotuvni yakunlash bo‘yicha amalga oshirilgan harakatlar rejasini sezilarli 
darajada o‘zgarmasligi yoki bekor qilish ehtimoli yo‘qligi bilan ifodalanadi

Mazkur me’zon uzoq muddatli aktivni sotish uchun mo‘ljallangan uzoq muddatli aktiv sifatida belgilash, 
hamda qisqa muddat ichida sotish imkoniyatini yaratib beradi. Bu esa o‘z navbatida xo‘jalik yurituvchi subyektga 
aktivni qisqa fursatlarda almashtirish orqali o‘z biznesini yanada rivojlantirish imkoniyatini yaratib beradi.

Sotish uchun mo‘ljallangan uzoq muddatli aktivlar buxgalteriya hisobida sof sotish qiymati va balans 
qiymatini eng kichigi bilan qayd etiladi, unga eskirish va amortizatsiya xarajatlari hisoblanmaydi.

Agar aktiv korxona faoliyati tugayotgan soha sababli sotilayotgan bo‘lsa, u holda barcha daromadlar 
to‘g‘risidagi hisobotda mazkur faoliyati tugayotgan soha bo‘yicha daromad va xarajatlar korxona faoliyatining 
asosiy daromad va xarajatlaridan keyin qayd etiladi.  

X U L O S A  V A  T A K L I F L A R
Xulosa o‘rnida shuni alohida ta’kidlab o‘tish lozimki, korxona tasniflangan aktivlar bo‘yicha sotish 

niyatini rasmiy hujjatlar bilan tasdiqlagan, bozor ishtirokchilari bilan muzokaralar olib borilmoqda va aktivlarni 
realizatsiya qilish imkoniyati mavjud bo‘lgan shartnoma tuzish jarayoni boshlangan. Aktivlarning holati ularni 
qo‘shimcha qayta ishlash yoki modernizatsiya qilmasdan sotishga imkon beradi. Shuningdek, aktivlar qiymati 
qayta ko‘rib chiqilib, ular balansda “sotish uchun mo‘ljallangan aktivlar” sifatida eng past baho – balans qiymati 
yoki sotishning taxminiy sof qiymati bo‘yicha aks ettirilgan.

Umuman olganda, mavjud tahlil natijalari aktivlarni “sotish uchun mo‘ljallangan” toifasiga o‘tkazish asosli 
ekanligini, bu tasnif korxonaning strategik qarorlari va moliyaviy holatini aniq aks ettirishini ko‘rsatadi. Mazkur 
aktivlar bo‘yicha amortizatsiya to‘xtatilgan, tegishli izohlar moliyaviy hisobotda to‘liq yoritilgan va ular bo‘yicha 
kutilayotgan pul oqimlari korxonaning qisqa muddatli likvidlik ko‘rsatkichlariga ijobiy ta’sir ko‘rsatishi kutilmoqda.

1.	 5-sonli “Sotish uchun mo‘ljallangan uzoq muddatli aktivlar” moliyaviy hisobning xalqaro satndarti
2.	 K.B.Urazov. Buxgalteriya hisobi va audit. O‘quv qo‘llanma. Toshkent “O‘qituvchi”-2004
3.	 Xolbekov.R.O. Buxgalteriya hisobiga kirish. –T.: “Innovatsion rivojlanish nashriyot-matbaa uyi”, 2022. - 220 b 
4.	 G.Q.Turayeva B.E.Matrasulov, S.I.Matkuliyeva, A.A.Abduvohidov, A.B.Muxametov.  Buxgalteriya hisobi. Texnikum va 

kasb–hunar kollejlari uchun darslik 2023 y.

2	  Muallif tomonidan ishlab chiqilgan

